
Annotatsiуa: Maqolada XXI asr iqtisodiyoti rivojlanishida muhim ahamiyat kasb etayotgan innovatsiyalar tushunchasi, 
ularning mazmun mohiyati o‘rganilgan. Shuningdek, innovatsion iqtisodiyotning vujudga kelish va rivojlanish bosqichlari 
ko‘rib chiqilgan. Mazkur mavzu bo‘yicha ilmiy tadqiqot ishlarini olib borgan iqtisodchi olimlarning fikrlari o‘rganilib sharh-
langan. Innovatsion iqtisodiyotning asosiy vazifalari, elementlari ularning amalda qo‘llanilish imkoniyatlari keltirilgan.  
Xususan, Mamlakatimizda innovatsion iqtisodiyotni rivojlantirish borasida hududlar kesimida amalga oshirilayotgan islo-
hotlar ko‘rib chiqilgan. Tadqiqot yakunida tahlil natijalariga ko‘ra umumiy xulosa shakllantirilgan.
Kalit so‘zlar: innovatsiyalar, innovatsion iqtisodiyot, investitsiyalar, investitsiya siyosati, maxsus iqtisodiy zona, texnopark, 
innovatsion hudud, “millionlik shahar”, “Global innovatsion indeks”, texnika, texnologiya, iqtisodiy samara, “Internet of 
things”, sun’iy intellekt, ilmiy-texnik natija, intellektual salohiyat.
Abstraсt: In the article, there is studied the concept of innovations, which are gaining importance in the development of 
the economy of the 21st century. Also, the stages of creation and development of the innovation economy were consid-
ered. The opinions of economists who conducted scientific research on this topic were studied and commented. The main 
tasks, elements of the innovation economy and the possibility of their practical application are presented. In particular, 
the reforms carried out at the regional level regarding the development of the innovative economy in our country were 
considered. At the end of the research, a general conclusion was formed based on the results of the analysis.
Keу words: innovations, innovation economy, investments, investment policy, special economic zone, technological park, 
innovation region, “million city”, “Global innovation index”, technique, technology, economic efficiency, “Internet of things”, 
artificial intelligence, scientific technical result, intellectual potential.
Аннотация: В статье исследовано сущность концепции инноваций, приобретающих все большее значение в раз-
витии экономики XXI века. Также были рассмотрены этапы создания и развития инновационной экономики. Изу-
чены и прокомментированы мнения экономистов, проводивших научные исследования по данной теме. Пред-
ставлены основные задачи, элементы инновационной экономики и возможности их практического применения. 
В частности, были рассмотрены реформы, проводимые на региональном уровне по развитию инновационной 
экономики в нашей стране. В конце исследования по результатам анализа был сформирован общий вывод.
Ключевые слова: инновации, инновационная экономика, инвестиции, инвестиционная политика, особая эконо-
мическая зона, технопарк, инновационная зона, “город-миллионник”, “Глобальный инновационный индекс”, тех-
ника, технология, экономическая эффективность, Интернет вещей, искусственный интеллект, научно-технический 
результат, интеллектуальный потенциал.

K I R I S H
Bugungi kunda jahon hamjamiyatida barqaror iqtisodiy rivojlanishga erishish uchun innovatsiyalar va 

to‘g‘ri investitsiya siyosatini yuritish muhim ahamiyat kasb etmoqda. Birlashgan millatlar tashkilotining savdo 
va rivojlanish konferensiyasining 2023-yil bo‘yicha “Texnologiyalar va innovatsiyalar hisoboti” ma’lumotariga 
ko‘ra jahon hamjamiyatida innovatsiyalar shiddat bilan rivojlanib bormoqda. Konferensiya hisobotiga ko‘ra 
2020-yil yakunlari bo‘yicha innovatsiyalarning jami qiymati 1,5 trln. AQSh dollarini tashkil etgan bo‘lsa, mazkur 
ko‘rsatkich 2030-yilga borib 9,5 trln. AQSh dollarini tashkil etishi prognoz qilinmoqda. Iqtisodiyotga innovat-
siyalarni keng jalb qilishda AQSh va Xitoy yetakchilik qilib kelayotgani alohida ahamiyatga ega. [2] Bizning 
mamlakatimizda ham innovatsiyalarga, xususan innovatsion iqtisodiyotni rivojlantirish imkoniyatlaridan foyda-
lanishga keng e’tibor qaratilayotganligi O‘zbekistonning ham jahon iqtisodiyotiga integratsiyalashuvining jadal 
tarzda amalga oshirilayotganligini anglatadi.

Dastlab innovatsiyalar tushunchasiga rus iqtisodchi olim N.D.Kondratievning “Большие циклы 
конъюнктуры” nomli asarida keng ko‘lamli ta’riflar va innovatsiyalarning rivojlanish bosqichlari ko‘rib chiqilgan. 
Olimning fikriga ko‘ra innovatsiyalarga alohida e’tibor XVII asr boshlaridan boshlangan va hozirga qadar  
5 bosqichni bosib o‘tgan. Hozirgi vaqtda esa 6-bosqich jarayoni davom etmoqda. [9]

Mamlakatimizda ham iqtisodiyotga innovatsion yonadashuv asosida keng ko‘lamli chora-tadbirlar amalga 
oshirilmoqda. Mazkur chora-tadbirlarning asosiylaridan biri yurtimizda innovatsion hududlarning tashkil etilishi 
va innovatsiyalarga chuqurroq e’tibor qaratish borasida maxsus iqtisodiy zonalarning bir turi bo‘lgan ilmiy tad-
qiqot markazlari hamda texnoparklar tashkil etilmoqda. [3] Bugungi kunda viloyatlar kesimida 13 ta innovatsion 
hudud tashkil etilgan bo‘lib, ularni “millionlik shahar”larga aylantirish ishlari olib borilmoqda. [12] Shuningdek, iqti-
sodiyotga innovatsiyalarni keng joriy qilish, sanoat korxonalari va ilm-fan muassasalarining kooperatsiya alo-
qalarini rivojlantirish hamda “Global innovatsion indeks”da O‘zbekiston Respublikasining o‘rnini yaxshilash va 
2030-yilga qadar top-50 mamlakatlari qatoriga kirish kabi maqsadlar O‘zbekiston Respublikasi prezidentining 
2022-yil 29-yanvardagi “2022–2026-yillarga mo‘ljallangan Yangi O‘zbekistonning taraqqiyot strategiyasi 
to‘g‘risida”gi PF-60 son Farmonida o‘z aksini topgan. [1] Bu esa o‘z navbatida O‘zbekistonda ham iqtisodiyotda 
inklyuziv rivojlanishni ta’minlovchi innovatsion yondashuvga yuqori e’tibor qaratilayotganligini anglatadi. 

A D A B I Y O T L A R  T A H L I L I
Innovatsion iqtisodiyot mavzusida bir qator iqtisodchi olimlar o‘z tadqiqot ishlarida innovatsiyalar va inno-

vatsion iqtisodiyot tushunchalariga atroflicha ta’riflar berishgan. Xususan, Amerikalik iqtisodchi olim J.Brayt 
o‘zining “Speeches on Questions of Public Policy” nomli asarida innovatsiyaga quyidagicha ta’rif bergan: 
“Innovatsiya jarayoni ilm va texnika, tadbirkorlik va boshqaruvni o‘zida birlashtiruvchi innovatsiyalarning tijo-
ratlashuviga qaratilgan iqtisodiy faoliyatdir” [6]. Mazkur ta’rifga ko‘ra innovatsiya jarayoni dastlab g‘oya paydo 
bo‘lgandan boshlab, tijoratlashtirish asosida jamiyatga tatbiq etilish jarayonigacha bo‘lgan jami bosqichlarni o‘z 
ichiga qamrab oladi.

Rossiyalik olim B.A.Makarenko o‘zining tadqiqot ishlarida innovatsiya tushunchasining mazmun mohiyatini 
keng ko‘lamda o‘rgangan va quyidagicha fikr bildirgan: “Innovatsiyaning mazmun va mohiyati uch yo‘nalishda 
namoyon bo‘ladi, ular quyidagilar:

● texnika va texnologiyalarning almashinuvini ta’minlash maqsadida iqtisodiyotga investitsiyalar yo‘nalti-
rish;

● fan-texnika taraqqiyotining mas’uli bo‘lgan yangi texnika, texnologiyadan samarali foydalanish;
● yangi g‘oyalarni ishlab chiqish, sintezlash, yangi nazariya va modellarni yaratish va ularni hayotga 

tatbiq etishdan iboratdir.” [10] 
Yuqoridagi ta’rifga qisqacha sharx beradigan bo‘lsak, Makarenko innovatsiyalarning mazmunini har 

bir sohada jamiyatga nafi tegadigan texnika va texnologiyalar, ulardan samarali foydalanish va eng muhimi 
go‘yalarning moliyalashtirilishi bilan ta’riflaydi.

Biznes sharoitida korxonalarning innovatsion rivojlanishning ichki va tashqi bozorlarda raqobatbardoshlikni 
ta’minlashning zaruriy sharti ekanligi barchamizga ma’lum. Bu borada P.Drukerning quyidagi fikriga alohida 
to‘xtalib o‘tish lozim. Uning fikricha “biznesning asosiy maqsadi mijozlarni jalb qilish bo‘lganligi sababli korxo-
nani ikkita asosiy funksiyasi mavjud marketing va innovatsiya”dan iborat deb hisoblaydi. [7]

Innovatsion iqtisodiyot tushunchasining mazmun mohiyatini o‘rganish borasida mahalliy iqtisodchi olim-
larimiz ham o‘z tadqiqot ishlarini olib borishgan, xususan M.Saidov o‘z ilmiy ishlarida innovatsion iqtisodiyot 
tushunchasiga to‘xtalib o‘tgan, uning fikricha, “innovatsion faoliyat iqtisodiyotni rivojlantirishga qo‘yilmalarning 
samaradorligi bilan tavsiflanadi, ishlab chiqarishda mavjud bo‘lgan oldingi avlod texnikasi va texnologiyasini 
ancha samarali, ekologik sof va resurslarni tejashga imkon beruvchi ishlab chiqarish vositalari bilan almashti-
rish jarayonini ifodalaydi. Bu jarayon g‘oyaning paydo bo‘lishi, uning maqsadini aniqlash va amalga oshirishdan 
tortib ishlab chiqarishni tashkil etish, mahsulot ishlab chiqarish, uni sotish va iqtisodiy samara olishgacha 
bo‘lgan faoliyatni o‘z ichiga oladi” [11].

Bizning fikrimizcha innovatsion iqtisodiyot bu iqtisodiyotda samaradorlikni oshirish borasidagi jarayonning 
ma’lum sohasida nazariy va amaliy tadqiqot, ishlanma va tajribalar olib borishdir.

T A D Q I Q O T  M E T O D O L O G I YA S I
Mazkur maqolada induksiya, deduksiya, verbal sharhlash, tasniflash va tizimlashtirish, ilmiy abstraksi-

yalash kabi tadqiqot usulllari qo‘llanilgan. Shuningdek, maqolada keltirilgan ma’lumotlarni to‘plash sharhlashda 
Birlashgan millatlar tashkilotining savdo va rivojlanish konferensiyasining 2023-yil bo‘yicha “Texnologiyalar va 
innovatsiyalar hisoboti”, O‘zbekiston Respublikasi Innovatsion rivojlanish agentligi, O‘zbekiston Respublikasi 
Prezidentining huzuridagi statistika agentligi ma’lumotlaridan hamda tadqiqot mavzusi yuzasida ilmiy ish olib 
brogan xorijiy va mahalliy iqtisodchi olimlarning adabiyotlaridan foydalanilgan.

Yuqorida ta’kidlab o‘tkanimizdek iqtisodchi olim N.D.Kondratievning talqini bo‘yicha innovatsion iqtisodiyot-
ning rivojlanish bosqichlarini quyidagicha ko‘rishimiz mumkin. (1-rasm)

1-rasm: Innovatsion iqtisodiyotning rivojlanish bosqichlari*
*N.D.Kondratievning“Большие циклы конъюнктуры” nomli asari ma’lumotlari asosida muallif tomonidan tuzildi.

Keltirilgan ma’lumotlardan ko‘rishimiz mumkinki, hozirgi bosqich, ya’ni 6-bosqich innovatsion iqtisodiyot-
ning rivojlanishida “stimul” vazifasini o‘tagan COVID-19 pandemiyasi iqtisodiyotga innovatsion texnologiyalarni 
keng jalb etishda muhim ahamiyat kasb etdi. Bugungi kunda innovatison iqtisodiyot sharoitida raqamli tex-
nologiyalar omilidan keng foydalanilmoqda, xususan 2030-yilgacha 9,5 trln. AQSh dollarlik innovatsiyalar qiy-
matining 4,4 trln. AQSh dollarini “Internet of things” (IoT) va 1,6 trln. AQSh dollarini sun’iy intellekt (AI) texnologi-
yalari tashkil etishi prognoz qilingan. [12]

Shuningdek, tahlil natijalari shuni ko‘rsatmoqdaki, innovatsion iqtisodiyotning eng muhim amaliy vazifalari-
 dan biri – innovatsiyaviy jarayonlarni amalga oshirishning samarali tizimini shakllantirish hisoblanadi va u quyi-
dagilarni amalga oshirishni talab etadi:

● innovatsion iqtisodiyotga tegishli nazariy bazani ishlab chiqish;
● innovatsion iqtisodiyot sohasida mavjud muammolarni yechish metodlarini asoslash;
● innovatsion jarayonlar samaradorligini baholash metodologiyasi va ularga ta’sir ko‘rsatish vositalarini 

ishlab chiqish.
Ishlab chiqarish, xizmat ko‘rsatish sohasida ro‘y berayotgan innovatsion jarayonlarning samaradorligi, 

korxonalarning strategiyasini shakllantirishda innovatsiyaviy usul va uslublar, innovatsiyaviy mahsulotlar kate-
goriyasi, tatbiq etilayotgan innovatsiya turlari, ilmiy-tadqiqot ishlanmalari natijalarining ishlab chiqarish jarayo-
niga jalb etish va ularni qo‘llanilishiga bog‘liq hisoblanadi. Ular orasida eng muhim elementlar bo‘lib quyidagilar 
sanaladi:

● innovatsiyaviy xarakterdagi yechimlarni ishlab chiqish va amalgaoshirishning samarali strategiyalari;
● muayyan tashkiliy tuzilmada bunday strategiyani amalga oshirish jarayonini boshqaruv mexanizmi. [5]

Innovatsion faoliyat nazariyasi va innovatsion strategiyani uslubiy jihatlarini o‘rganish davri o‘tgan asr 
boshlariga to‘g‘ri keldi va ko‘pgina yirik olimlar tomonidan amalga oshirildi.

Hozirgi kunda ilmiy-texnik taraqqiyot va bozor ehtiyojlari, mahsulot nomenklaturasi va sifatiga yangi 
talablarni shakllantirgan holda talab va taklif kon’yukturasidagi o‘zgarishlarga olib kelmoqda.

Innovatsion faoliyatni asosiy qoida va kategoriyalarini o‘rganish uchun “innovatsiya” tushunchasining 
iqtisodiy mazmuni va mohiyatini to‘liq o‘rganishimiz lozim. Iqtisodiy adabiyotlarda “innovatsiya potensial ilm-
iy-texnik taraqqiyotni (ITT) yangi mahsulot va texnologiyalar ko‘rinishida real taraqqiyotga aylanishi” deb ta’ri-
flanadi.

Bozor iqtisodiyotida innovatsiyalarni tizimli taqdim etish uslubiyoti xalqaro standartlarga asoslangan va 
unga muvofiq innovatsiya deganda bozorga kirib kelgan yangi yoki takomillashtirilgan mahsulot, amaliyotda 
qo‘llanilayotgan yangi yoki takomillashtirilgan texnologik jarayon yoki ijtimoiy xizmatlarga bo‘lgan yangicha yon-
dashuv ko‘rinishidagi innovatsiyaviy faoliyat natijalari tushuniladi.

Ushbu muammo bo‘yicha ko‘p sonli tadqiqotlar amalga oshirilgan bo‘lishiga qaramasdan, bugungi kunda 
innovatsion faoliyat sohasida yagona, umumiy tarzda qabul qilingan terminologiya mavjud emas. Shuning 
uchun ham shu sohadagi ilmiy adabiyotlarni qisqacha tahlilini keltirish va innovatsion faoliyat sohasidagi asosiy 
tushunchalarni aniqlashtirish maqsadga muvofiq bo‘ladi.

Innovatsion faoliyat ilmiy, ilmiy-texnik natija va intellektual salohiyatni, yangi yoki takomillashtirilgan mah-
sulot (xizmat) olish maqsadida qo‘llashga yo‘naltirilgan bo‘ladi. Bozor sharoitlarida innovatsion faoliyatning 
asosiy komponentlari bo‘lib, innovatsion faoliyat sohasini tashkil etuvchi g‘oya, yangiliklar, o‘zlashtirilgan inves-
titsiyalar xizmat qiladi.

Iqtisodiyot real sektoridagi ko‘pchilik korxonalarda innovatsion faoliyatini boshqarish, bevosita innovatsi-
yaviy jarayon orqali kelajakdagi natijalarga erishishga qaratilgan bo‘ladi.

Innovatsion faoliyat ilmiy, ilmiy-texnik natija va intellektual salohiyatni, yangi yoki takomillashtirilgan mah-
sulot (xizmat) olish maqsadida qo‘llashga yo‘naltirilgan bo‘ladi. Bozor sharoitlarida innovatsion faoliyatning 
asosiy komponentlari bo‘lib, innovatsion faoliyat sohasini tashkil etuvchi g‘oya, yangiliklar, o‘zlashtirilgan inves-
titsiyalar xizmat qiladi.

Iqtisodiyot real sektoridagi ko‘pchilik korxonalarda innovatsion faoliyatini boshqarish, bevosita innovatsi-
yaviy jarayon orqali kelajakdagi natijalarga erishishga qaratilgan bo‘ladi.

Innovatsion jarayon – juda ham keng tushuncha bo‘lib, uni turli nuqtayi nazardan turlicha talqin qilish 
maqsadga muvofiq bo‘ladi. Birinchidan, bu ilmiy-tadqiqot, innovatsion ishlab chiqarish va marketing faoliyatini 
belgilangan talablar asosida amalga oshirilishidir. Ikkinchidan, uning yangilik darajasini hayotiy siklining vaqtin-
chalik bosqichlari sifatida ko‘rish mumkin. Uchinchidan, mahsulot yoki xizmatlarni yangi turlarini ishlab chiqish 
va tarqatishni moliyalashtirish va investitsiyalash jarayonlaridan iborat bo‘ladi. Bunday holatda u innovatsion 
loyiha sifatida o‘zini namoyon qiladi.

Innovatsion faoliyatni asosini biz ilmiy bilimni innovatsiyaga aylanish jarayonini tushunamiz, ya’ni hodis-
alarning shunday ketma-ketligiki unda innovatsion faoliyat g‘oyadan tortib oxirgi pirovard mahsulotga aylanish 
jarayonlarini ham o‘z ichiga oladi.

Innovatsion jarayon faqatgina innovatsiya joriy etilishi bilan tugamaydi balki yangilikni amaliyotga kirib bor-
ishi bilan olinadigan mahsulotlar takomillashtiriladi va natijada uning samarasini oshirishga olib keladi.

Innovatsion faoliyat quyidagi tuzilmalar asosida o‘z aksini topishi mumkin bo‘ladi.(2-rasm)

2-rasm: Innovatsion faoliyatning asosiy tuzilmalari.*
*Elektron resurslar asosida muallif tomonidan tuzildi.

Innovatsion jarayonlarni boshqarishda ilmiy-texnika g‘oyalarini shakllanishidan tortib uni tijorat asosida 
amalga oshirilishigacha bo‘lgan barcha bosqichlar (boshqaruv sikllari) yig‘indisini o‘z ichiga qamrab oladi. Nati-
jada har bir yangilik g‘oyasini yaratilishidan tortib uni amalga oshirilishigacha bo‘lgan vaqt davri innovatsion sikl 
deb ataladi.

radi va u innovatsiyani yaratish hamda amalga oshirishda innovatsiyaviy jarayonning o‘zida shakllantiradi.

X U L O S A
Umumiy xulosa qilib aytganda, innovatsion iqtisodiyot har bir mamlakatning rivojlanishida alohida ahamiyat 

ega bo‘lgan sohalardan biriga aylanib bo‘ldi. Bugungi kunda jahon hamjamiyatidagi deyarli barcha mamlakatlar 
o‘z iqtisodiyotini rivojlantirishda innovatsion yondashuvlarga tayanishmoqda. Yuqorida ko‘rib o‘tganimizdek 
innovatsion iqtisodiyot tushunchasi iqtisodiyot tarmoqlari bo‘yicha olib borilayotgan faoliyatning samarador-
ligini oshirishga yo‘naltirilgan ilmiy va amaliy ishlanmalar yoki tadqiqot natijalaridir. Yana bir narsani alohida 
ta’kidlash lozimki, innovatsiyalarning amaliyotga joriy etilishi albatta, jamiyat manfaatlari yo‘lida xizmat qilishi 
zarur. Zero, innovatsion iqtisodiyot mamlakat aholisining turmush tarzini yaxshilashda, kundalik hayotdagi 
jarayonlarni qulaylashtirishda, insonlarni kreativlikka yetaklashda namoyon bo‘ladi.

